
Aftur í ár fer Sunda kommuna 
saman við ymiskum feløgum 
og stovnum í kommununi at 
skipa fyri eini mentanarviku, 
sum hesaferð verður í døgu­
num 17. - 25. september.

Hesar dagar verða ein røð 
av ymiskum mentanarlig­

um tiltøkum, sum fara fram 
í flestu bygdum í kommun­
uni.

Borgarstjórin í Sunda 
kommunu, Kim Durhuus, 
sigur, at innihaldið í ment­
anarvikuni fevnir rættiliga 
breitt og vendir sær til allar 

aldursbólkar.
- Vit vóna, at øll taka væl 

ímóti hesum tiltøkum, og at 
tey soleiðis fara at gerast aft­
urvendandi komandi árini við 
eini enn meira fjøltáttaðari 
skrá, sigur hann.

Nú bestemmi 
eg! Danskir 
miðlar eru 
longu farnir at 
kalla Margrethe 
Vestager fyri 
»ta nýggju Piu 
Kjærsgaard...«

Mentan

Matiné
Peter og Betty Arendt hava matiné í 

Havnar Kirkju leygardagin

Veraldar­
tónleikur 
í Havnar 
kirkju

Einki 
løg­
tings­
val enn

Helles Angels

Mentanarvika í 
Sunda kommunu
Mentan Mentanarvikan í Sunda Kommunu 
verður 17. - 25 september

matiné Peter og Betty Ar
endt at hava matiné í Havnar 
kirkju leygardagin

Danska Ekstrablaðið hevur eina ikki 
sørt ironiska yvirskrift í dagsins blað 
– »Helles Angels« við teimum trimum 
kvinnunum, sum nú stýra Danmark...

Hóast Kári á Rógvi í síð­
um tíðindaskrivi sigur, 
at løgtingsval verður 
útskrivað týsdagin, 
kennir eingin annar 
eftir øllum at døma 
nakað til tað.

Samstundis sigur 
Kaj Leo Johannesen, lø­
gmaður, við Vágaport­
alin, at einki løgtings­
val verður útskrivað 
enn. Eisini Høgni Hoy­
dal, formaður í Tjóð­
veldi, avsannar, at 
hann kennir nakað 
til, at løgtingsval skal 
skrivast út týsdagin.

Eftir stak góða 
valið hjá Javnaðar­
flokkinum er hinvegin 
ikki ósannlíkt, at Aksel 
V. Johannesen hevði 
vilja havt eitt snarligt 
løgtingsval.

Men fyribils vátta 
løgmaður og Høgni 
Hoydal, at løgtingsvalið 
ikki verður útskrivað 
týsdagin komandi.

Í samband við skeið í vøggu­
sangi í Hoyvíkar kirkju kom­
andi vikuskifti fara tey bæði 
Peter og Betty Arendt at hava 
matiné í Havnar kirkju leyg­
ardagin.

Peter Arendt virkar sum 
urguleikari á Haslev kirkju 
og Betty er sangari og kór­
leiðari sama stað. Tey hava 
havt nógvar konsertir bæði 
í Europa, Suðuramerika og 
Afrika. Fyri ein part tí tey 
hava fingist við tað sum 
kallað verður »Veraldartónlei­
kur« – tað er heiti, tá ið fólks­
ligur og kirkjuligur tónleikur 
frá ymiskum londum verður 
samskipaður og framførdur á 
ymiskum málum og háttum. 
Við veraldartónleiki hava tey 
framført og skipa fyri skeið­

um í nógvum ymiskum lond­
um. Afturat hesum eru tey 
bæði virkin innan klassiska 
tónleikin í Danmark. Peter 
hevur millum annað stovn­
að De Danske Baroksolister 
og Betty syngur í professi­
onella kórinum Hjá Mogens 
Dahl og hon er ofta solistur 
í framførslum av oratorium 
og operum. Hon er kend fyri 
at duga væl at laga seg eft­
ir fremmandum málum og 
framførsluháttum. Serliga 
hevur hon áhuga fyri tí and­
aliga norðurlendska sangi­
num.

Leygardagin fer Betty at 
syngja bæði klassiskan og 
fólksligan tónleik og Peter 
Arendt fer at spæla forvitn­
isliga tónleik á urguna.

Stórt kampingtreff á Skála
Kampingfelagið hevur ársaðalfund 
á Skála um vikuskiftið, og í tí sam­
bandinum verður skipað fyri 
stórum kampingtreffi á parker­
ingsøkinum niðan fyri ítróttar­
høllina.

Tað bar til longu í gjárkvøldið 
at koma við kampingvognum, og 
tiltakið endar sunnudagin seinn­
apartin.


